
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

এনক আর্ডেন।
৫১





ক্ষীণ-দৃষ্টি বদ্ধ শুধু—সঙ্কীর্ণ সীমায়

আশেপাশে, শুষ্ক-প্রায় বনভূমি আর,

কৃষিক্ষেত্র কিম্বা কোন’ গোচারণ-মাঠ।

ডাকিছে ‘রবিণ’-পক্ষী নগ্ন তরু-শাখে

অসন্তুষ্ট কর্কশ চীৎকার; ঝরিতেছে

শুষ্ক পত্র—যেন গুরুভার আপনার—

বিগলৎ কুজ্ঝটিকা-মাঝে। অন্ধকার

গাঢ়তর—নীহার-পতন যত ঘন।

চমকিল চোখের উপর অবশেষ

কুয়াসা-লাঞ্ছিত এক দূরের আলোক।

আসিল অভীষ্ট-স্থানে এবার এনক।

চুপি চুপি চলে পথ, চোরের মতন;

হৃদে প্রতিভাত প্রতিচ্ছবি বিপদের;

নেত্রে ভাসে কঠিন প্রস্তর; সেই গৃহ—

এনি ছিল যেথা—ভালবাসিত তাহাকে।

ছিল শিশুরা তাহার—সাত বর্ষ পূর্ব্বে—

গত জীবনের দুর সুখময় দিনে;

না দেখিল সেই স্থানে আলোক কিছুই,

